
Деловник за работа на Советот за социјална сигурност
	
  


Врз основа на член 117-а од  Законот за пензиското и инвалидското осигурување („Службен весник на Република Македонија” бр. 98/12, 166/12, 15/13, 170/13, 43/14, 44/14, 97/14, 113/14, 160/14 и 188/14), Советот за социјална сигурност на седница одржана на 21.01.2015 година, донесе





Д  Е  Л  О  В  Н  И  К


за работа на Советот за социјална сигурност

I.ОПШТИ ОДРЕДБИ





Член 1 

Со Деловникот за работа на Советот за социјална сигурност (во натамошниот текст: Советот) се уредува начинот на работа на Советот. 





Член 2 

Деловникот за работа на Советот е задолжителен за сите членови на Советот, како и за сите други учесници во работата на Советот. 

II. НАЧИН НА РАБОТА НА СОВЕТОТ 
Член 3

                       (1)  Советот работи на седници.

                (2) Седниците на Советот ги свикува претседателот на Советот, а во случај на спреченост заменик претседателот.
               (3) Седниците на Советот се свикуваат по потреба, а најмалку еднаш во три месеци.


(4) Седниците се свикуваат по покана со предлог дневен ред и работен материјал, најдоцна пет дена пред одржувањето на седницата.

(5) По исклучок од став (4) на овој член, седница може да се свика и во покус рок и без работен материјал.

Член 4

(1) Дневниот ред за седницата го предлага претседателот, а го утврдува Советот на самата седница.

(2) Секој член на Советот може да предложи измени и дополнувања на дневниот ред со образложение.

(3) Дневниот ред се усвојува ако за него се изјасниле мнозинството од присутните членови на Советот. 
Одржување на седниците и одлучување





Член 5

(1) Во работата на Советот учествуваат членовите на Советот.

(2) Во зависност од содржината на дневниот ред по потреба во работата на Советот се повикуваат да учествуваат и претставници на други институции, односно органи и здруженија.

(3) За одржување на седница на Советот, члeновите се известуваат со покани за седница, испратена во хартиена форма или по електронски пат.
               (4) Учесниците во работата на седницата на Советот кои не се членови на Советот немаат право на одлучување.

                                                                   Член 6

(1) Со седницата на Советот раководи претседателот на Советот.

               (2) Претседателот и заменик претседателот се избираат со мнозинство гласови од членовите на Советот  за време од една година.

               (3) Првата конститутивна седница ја отвора највозрасниот член на Советот.


(4) Во отсуство на претседателот, со седницата раководи заменик претседателот на Советот.





Член 7

Седница на Советот се одржува доколку присуствуваат мнозинство членови од вкупниот број на членови.

Член 8

               (1)   Времетраењето на дискусиите не е ограничено.

(2) Дискусијата на учесникот може да биде прекината доколку отстапува од дневниот ред.

(3) Редоследот на учесниците во дискусијата е согласно пријавувањето. 





Член 9

             Советот усвојува мислења, предлози и препораки со мнозинство од вкупниот број на членови на Советот присутни на седницата.





Член 10

          Стручно – административните работи на Советот за социјална сигурност ги врши  Секторот за пензиско и инвалидско осигурување при Министерството за труд и социјална политика.
Член 11

              Работните материјали ги изготвува предлагачот на точката на дневниот ред, односно Секторот за пензиско и инвалидско осигурување при Министерството за труд и социјална политика или друга надлежна институција. 
Член 12

             (1) Советот усвоените документи од својата надлежност ги доставува до Владата на Република Македонија.

              (2) Советот за одделни прашања може да побара мислење од Владата, министерствата и другите органи. 

Член 13

(1) Советот има право со соодветните институции и организации да соработува и да бара потребни информации и податоци заради извршување на својата работа, со исклучок на класифицирани податоци.

(2) Советот може да овласти поединци или стручни групи како и директно да соработува со соодветните министерства, органи и  стручни служби.
Член 14

Советот формира постојани и повремени работни тела со посебна одлука, во чиј состав учествуваат претставници од различни институции во зависност од областа на материјалот кој се разгледува.

Член 15

(1) Работата на работните тела од член 14,  ја води претседавач кој го избира Советот. 

(2) На седниците на работните тела може да бидат повикувани и претставници на органи и институции непосредно заинтересирани за прашањата на дневниот ред или заради усно искажување на мислења и информации од интерес за работата на работното тело.
               (3) Седници на работните тела се свикуваат на барање на претседателот на Советот и претседавачот на работното тело. 





Член 16

(1) За секоја одржана седница на Советот се води записник.

(2) Записникот го води административно - техничко лице од Секторот за пензиско и инвалидско осигурување. 

(3) Записникот по неговото усвојување го потпишува претседателот на Советот.

(4) Записникот се усвојува на наредна седница на Советот.
 
III. ИНФОРМИРАЊЕ НА ЈАВНОСТА





Член 17

                   За својата работа Советот редовно ја информира јавноста, со соопштенија преку средствата за јавно информирање и други форми на информирање единствено преку одделението за односи со јавност на Министерството за труд и социјална политика.
 
IV. ЗАВРШНИ ОДРЕДБИ 





Член 18 

Овој Деловник влегува во сила од денот на неговото донесување. 
 






Совет за социјална сигурност







Претседател,
                                                                                                 Ирена Ристеска
 
Скопје, 21.01.2015 година
 

	


